
Խ ՄԲԱԳՐԱԿԱՆ

ՍՈՒ Գ ԵՒ

Ձիւնը կը հալի, ծիծեռնակները համ

բոյր կու տան մեր երդիքներուն, բնու-

թիւնը նոր հարսի նման կը ծաղկի, մինչ
ձմեռ է տակաւին մեր հայ իրականութեան

մէջ: Քամին կը փչէ սարսռագին, կը տա
պալէ հսկայ կաղնիներ, մահուան ստուեւ

րը կը թափառի աստանդական եւ կը un=

ղոսկի մեր սեմերէն, մեր ակումբներէն,

մեր խմբագրատուններէն, մեր դպրոցնե=

րէն ներս, ու կը հնձէ, կը հնձէ անվերջ:

Ամէն ամիս իր սուգն ունի. մեր օրա
թերթերը դարձեալ սեւ կը հագուին, նոր

կորուստ մը կը դուժեն, անհետացող հըս-

կայի մը դագաղին ետեւէն կու լան: Այս

ի՜նչ չարաշուք ձմեռ է որ կերկարի:
Փարոսներն են որ կը մարին հետզհետէ.

գրքի տիտաններն են որ կ՝իյնան յաջոր-

դաբար, անդնդային պարապ մը ձգելով

իրենց ետեւ: Արեւելքէն արեւմուտք, մաս-

նաւորապէս Եւրոպայի եւ Մերձաւոր Արեւ

սելքի մէջ կը հնչէ ահազանգը, ահաւոր

աղէտ սպառնալով մեր ազգային մշակոյ_

թին :
Թուելու համար քանի մը անուններ,

սկսելով մեզի մօտիկ Ֆրանսայէն, ո՞վ չի

потиль

Զ Մ Ա Վ Է Պ
ՀԱՆԴԻՍԱՐԱՆ

ԳՐԱԿԱՆ ԳԻՏԱԿԱՆ ԲԱՐՈՅԱԿԱՆ

A M A V Е В

ՅԱՐՈՒ Թ ԻՒ Ն

նշմարեր այդ գիսաւորներուն անհետացու=
մով ստեղծուած հսկայ տագնապը. յա-
ւէտ լռած են Ահարոնեան, Չօպանեան, եւ
նոյն դամբանային լռութեան մէջ կը քա-
րանան հիմա Շահան Պէրպէրեան, Շաւարշ
Միսաքեան. գրագէտը, գեղարուեստազէ-
տը, աննման ուսուցիչը, անզուգական
հրապարակագիրը:

Անդին դեռ թարմ են հողակոյտերը Աղ-
բալեանին, Շանթին, Գարեգին Կաթողի-
կոս Յովսէփեանցին : Չենք մոռցած այն
խանդավառութիւնը՝ որով ծայր տուաւ
Ձեռագրաց Յիշատակարաններու տպաւ
գրութեան մեծղի գործը, շողարձակ խոս-
տումներով. բայց այսօր, հինգ տարի ան_

ցած, հազիւ կը խօսուի անոնց մասին:
Փարաւոններու աւազին վրայ ալ ջարդ

մը կայ. վերջինն անոնցմէ Նաւասարդ-
եանն էր, որուն մահով փարոս մըն ալ
մարեցաւ Միջերկրականի ափերուն վրայ:

Մասիսի ստորոտն ալ կը փչէ բուքը՝
Դերենիկ Դեմիրճեան զոհն է թարմ, հայ
պանթէոնին բագինին վրայ բարձրացած
Իսկ այս վերջին տասնամեեկին՝ ուրքան
կորուստներ. *Աճառեան, Մանանդեան,

Մալխասեան եւ Աբեղեան հսկայ տիտան-ներն էին հայ բանասիրութեան, որոնք կըլռեն ընդ միշտ:
Սուգի դրօշը պարզուեցաւ նաեւ Մխի-թարեան յարկին վրայ. լուսահոգի Հ. Սա_

հակ Վրդ. Տէր Մովսէսեանի թաղումին,
դեռ երէկ, կրկնուեցաւ մեր կսկիծը՝ Թում աճաններու, Հացունիներու, Աւգերեան_
ներու, Թորոսեաններու եւ Ղաղիկեաննեւ
րու շիրիմներուն ի տես:
Ա ցրցունքն
աւելի

ու սարսուռը չի թողուր որ
Ատլանդեանի

մանրամասնենք մեր թուարկումը

չիւր երկրէ եւ
ափերէն անդին, իւրաքան-

ներս, ուր անպակաս
իւրաքանչիւր քաղաքէ

ետեւէն: է ողբը հսկայի մը

Ողբերգութիւն մը համազգային.
Իսկ ի՞նչ կը խորհինք մենք մնացողներս,մեր գրական ու հայագիտական հսկանեւ

րու մեռելական թափօրին մասնակցողներս
վշտահար: Ամ էն անգամ
խուր զանգին հեծկլտուքները,

երբ կը լսենք տը-
<<թրթռուն ծիծաղն մահու

Դուրեանի

հատանքի եւ երախտագիտութեան
դժխեմ>>, գնաւ

մըն է որ կը փոթորկի
շունչ

մէջ. ամէն հսկայի հոգեվարի
մեր հոգիներուն

անոնց հոգիէն մասնիկ մը
պահուն,

ծ արծի մեր մէջ. ու կը
կարծես՝ կար-

նականներ տեղատարափ,
յորդին դամբաւ

ծաղիկներով ընդելուզուած:
յարգանքի բիւր

խոր թմբիրէն կը յառնէ
Մեռելական

կաբերդի իմաստուն դարձեալ Թըմ-
գովքն հիւսելու աշուղը, անմահական
Եւ անոնց գագաղին

անհետացող
առջեւ

տիտանին :

նենք անոնց անմահութիւնը.
կը փառաբաւ

թիւն՝ հայ մշակոյթի
անմահու_

թեան մէջ, դարաւոր պատմու-
տերուն մէջ:

անմահութիւն՝ մեր իսկ սը=-
թերթերը փառքի

Մեր լրագիրներն ու գրական
ձրացնեն զանոնք

բագինին վրայ կը բար-
նեպսակը կը զետեղեն

եւ անմահութեան դափ-
մինչ հողին կը յանձնուի

անոնց ճակատին.

գաղը: անմահներու դաւ
Անմահներու

հաւոր հակասութիւն:
դագա՜ղ... ո՛հ, ի՜նչ աւ

<<Կը թաղուի՞ միթէ

Բազմավէպ
- 1957

ճառագայթը>>, պիտի գոչէր Դուրեանը
վաղամեռիկ, կարելի՞ է միթէ սեւ պա-
տանքի մէջ փաթթել լոյսը զուարթածաւ

ղիկ: Չէ՞ որ անոնք իրենց կենդանու-
թեան՝ վառ պահեցին ազդային ջահը, եւ
իբրեւ քրմապետներ Վահագնեան հուրին
անոր առկայծ նշոյլները բաշխեցին հաղաւ
րաւոր տերունդներու. ա՛յն սրբաղան լոյ-սին, ղոր Լուսաւորիչը մեր հայ աշխար_
հին փոխակերպեց քրիստոնէական հրդեւ
հին, եւ Մեսրոպ յաւերժացուց՝ Արարատի
հրաբորբ դմբէթին հաւասար:

Ու մենք՝ իբր կարծրասիրտ մեռելաւ
թաղներ, ի՞նչպէս ցուրտ դամբանի խաւ
գարին կրնանք յանձնել լոյսի այդ զաւակ-
ները:

Աւա՜ղ չենք կարող կասեցնել բնու=
թեան անխորտակելի օրէնքը, աշխարհի
կանոնը հաղարամեայ: Բայց կրնանք յա-ւերժացնել անհետացող հսկաները, վեր-
ապրեցնել անոնց յիշատակը, ապահովել
անոնց երկրաւոր անմահութիւնը. կերպովմը յարութիւն տալ անոնց:

Ունայն ցնորքներ են, ինքնախաբէու-
թիւն, սոսկ ձեւակերպութիւն, այն բոլոր
յարգանքի ցոյցերն ու չռինդը, եթէ ան-
մահներու դագաղին առջեւ չտանք խոս-
տում մը անդրժելի, երդում մը վեհանձն
մեր իսկ գործով անմահացնելու անոնց
յիշատակը:

<< ուզէ՞ք որ հանգուցեալին հոգին
այժմ չխռովի - պիտի ըսէր Պետրոս Դուր_
եան - իր կտակն ու իր յիշատակը ձեզի
կը թողու. դուք, որ իր բարեկամներն էք,
առաջ տարէք իր սկսած գործը, եթէ զին-
քը կը սիրէք >:

Կտակ մը եւ խոստում մը, ուրեմն. աւ
հա՛ մեր սրբազան ողբերգութեան երկու
արարները:

Կտակը՝ գործն է այն հսկաներուն. կը-
տակը կեանքն իսկ է այն հսկաներուն,
որ ուրիշ բան չեղաւ՝ բայց եթէ մշտական
զոհագործում մը հայ մշակոյթին : Ու
մենք լաւ գիտենք խնկաւէտել այս կտակը:Բայց կայ նաեւ երկրորդ մասը. մերի-

1957 Մարտ -

նը. եւ այդ արարին դերակատարները
մենք պիտի ըլլանք, մնացողներս, բոլորս
անխտիր, մեռելական թափօրին մասնակ-
ցողներս վշտահար:

Ի՞նչ օգուտ, երբ մեր թերացումով կամ
անհոգութեամբ՝ ուծանանք, հեռանանք
անոնց գաղափարականէն եւ օտարանանք:
Ի՞նչ օդուտ անոնց անմահութենէն, երբ
մեր մէջ մարի ու եղծանի հայուն ճշմա-
րիտ պատկերը: Մեղի հետ անոնք ալ յա-
ւէտ պիտի մեռնին: Աւելին - մենք եղած
պիտի ըլլանք անոնց դահիճները. անոնց
երկրաւոր անմահութեան անգութ դահիճ-
ները: Ոճիրներուն ամէնէն ահաւորը. տե-

սակ մը ազգասպանութիւն, ազգային ինք--

նասպանութիւն:
Մինչ ուսամբարձ գերեզման կ՝առաջ-

նորդենք հսկայի մը դագաղը, խորհինք
այն ծանր պարտականութեան վրայ որ
կիիննայ մեր հոգեկան ուսերուն վրայ.
մեր հերոսը հողին յանձնելու պահուն՝
խորհինք զայն վերապրեցնելու զանազան
կերպերուն վրայ, ստեղծելու համար այն
հրաշալի յարութիւնը՝ որ միակ գրաւա=
կանն է մեր յաւերժութեան: Այն ատեն

միայն այդ հսկաներուն արժանաւոր յա-
ջորդները կրնանք ըլլալ, եւ անոնք՝ մեր

պարծանքը յաւերժական:
Երբ անտառէն փոթորիկը խլէ հաստար-

մատ եւ երկնաբերձ մայրիներ, անտառա_

պահը այնքան չի տխրիր՝ եթէ ունի աւ
նոնց յաջորդներ: Հայ պանթէոնին գըմ-
բէ,թն ալ չի փլիր, երբ սիւնի մը անհետա-
նալու պահուն՝ ուրիշ մը անցնի անոր տեւ
ղը բռնելու: Ուրիշ խօսքով, պահակներն
են որ կը փոխուին. գործը կը տեւէ. ու
պէտք է որ տեւէ:

-0-0-0-

Ապրիլեան նուիրական յիշատակ մը կու
գայ մեզի ակնյայտ պարզելու սուգի եւ
յարութեան այս խորհուրդը: Մեծն Մխիւ
թարի եւ անոր ազգանուէր յաջորդներու
պայծառ օրինակն է այդ, 250ամեայ ան-
խոնջ վաստակի մը հզօր պարտադրանքով:

Ապրիլ 5б

1749, Ապրիլ 27: Առաջին մեծ սուգը կը
պատէր Ս. Ղազարի կղզեակը. վանքին
կամարներուն տակ, շարականներու եւ
խունկի ամպի մէջ փաթթուած՝ դամբան
կիիննէր անմահ ԼՈՒՍԱՆՈՐՈԳԸ, որ վա-
ռեց վերածնունդի ջահը բոցարծարծ: Այդ
խորհրդաւոր պահուն, անմահ Սեբաստա-
ցիին շիրմին առջեւ ծնրագիր, ուխտ մը
կնքեցին անոր հարազատ աշակերտները.
ուխտ մը՝ շարունակելու անոր գործը,
անմահացնելու անոր յիշատակը: Եւ այս-
օր, երկու դար վերջ, եթէ ուզենք բանա-
ձեւել այդ հսկայ գործը, պիտի ըսենք թէ
ան ուրիշ բան չէ, բայց եթէ տեւական յա=
րութիւնը Մեծն Մխիթարի լուսաւոր դէմ=
քին՝ յանձին երեք հարիւր յիսուն միա=
բաններու, որոնք ձգտեցան միեւնոյն
սուրբ գաղափարականին : Սուգի եւ ար-
ցունքի տակ չճնշուեցան անոնք: Մխիթա-
րի շիրմաքարը տակաւին չէր փակուած,
երբ արդ նն կը ճռնչէին տպագրական մա-
մուլները, օր առաջ լոյս ընծայելու Հայ-
կազեան Բառգիրքի առաջին հատորը.
եւ յաջորդ տարին՝ երկրորդ հատորը,
նոյնքան հաստափոր: Ահա ազգային մըշ-
տատեւ յարութեան, անխոնջ կենսունա-
կութեան գերազանց օրինակը:

Երեւակայենք պահ մը, որ Մխիթարի
մահէն վերջ՝ պակսէր իր յաջորդներուն
մէջ այն կորովն ու նուիրումը. այսօր ի՞նչ
պիտի ունենայինք Մեծն Մխիթարէն. կի-
սափուլ վանք մը անշուշտ. ուր, պիտի ը-
ոէին, ժամանակին փորձ մըն են ըրեր վե-
րանորոգելու հայ սրբութիւնները, հայ
գիրն ու գրականութիւնը. թերեւս... այդ
ալ ըսողներ չգտնուէին:

Ու Մխիթարի զաւակները իսկապէս աւ
ռաջ տարին Հիմնադրին գործը: Քերակաւ
նութիւններ, Հայկազեան Նոր Բառաւ
րանը, Ն ախնեաց Մատենագրութեան
շարքեր, մեծադիր, փոքրադիր, պատմաւ
կան ու բանասիրական հրատարակութիւն-
ներ, քերթողական նուագներ, հետզհետէ
յայտնուեցան վերածնունդի հորիզոնին
վրայ, ստեղծելով Մխիթարեան գործու-

նէութեան մեծ գիսաւորը: Եւ Մխիթարիդէմքը
թեան

ցոլաց յաւերժօրէն հայ իրականու_
վրայ, վերարծարծելով ամբողջազգը, սփիւռքի եւ մայր հայրենիքի մէջ:Մահուան եւ անմահութեան այս հաւկընդդէմ խորհուրդը մեզ կը տանի մինչեւանցեալի այն երեւակայեալ ու խորհրդաււոր անտառը, ուր, լուսնի լոյսերովղուն, սլացաւ երբեմն Եղիշէ

ողու
Տանթէի առաջնորդութեամբ. <<մահուան

Չարենց՝

տեսիլ>> մըն էր, անմահական
արձանագրուած: Կը հանդիպին

տողերով

նիի մը, հսկայ մօրուքով,
ծերու_

սակ, եւ ձեռքին մէջ արծաթէ
ճակատին պը-

բռնած: Ուրուական մը
տաւիղ մը

բայց ծերունին խօսք
կը թուի իրենց.

կըսէ. ուղղելով Տանթէի,

Վարպետ, ո՜հ, ես էլ քեզ նմանմի գիշեր աշխարհից անցայ,Ապրեցի իբրեւ վանական,

Բայց
հայրենի եզերքում քո ծովի.

չքնաղ հայրենիքը քո՛
ինձ համար հայրենիք չդարձաւ,Եւ ծովը ձեր այն ծիծաղկուն
չբուժեց իմ սիրտը ցաւից:

Աշխարհում շաչող հողմերից
այն կղզում ապաստանԶգեցած սեւասեւ սքեմ՝

գտած,

Եւ
ես տաւիղը սակայն սիրեցի.տաւիղը շեփոր դարձրած՝
քերթութեան պարտէզը մտայ,Որ կորած
եւ

հայրենիքս երգեմ
անցեալը նրա հրածին:

Շրգեցի ես ձայնով առնական
ամրոցներն ու բերդերը հայոց,Ոստանները հայոց արքայից,
պալատները նոցա փառահեղ.Երգեցի Կարմիր Աւարայրը,
Մասիսը աստղերինՁգտելով հին փառքը հայոց

ռայող,
սրտերում անմար միշտ պահել:...(Գիրք Ճանապարհի, Երեւան, 1933, էջ 71)

Բազմավէպ
1957

Այդ խորհրդաւոր ծերունին Հ. Ալիշաննէ. բայց իր խորքին մէջ կը համադրէ Մը-
խիթարի եւ անոր հետեւորդներուն գործըեւ սուրբ գաղափարականը. վերապրեցնել
հին հայրենիքը,-ըստ Նահապետին՝ <<մոռ-
ցուած հայրենիքը>>:

Այո՛, Ադրիականի ափերուն վրայ թա-ռած այդ կղզեակը դարձաւ հայ հայրենիքմը օտարութեան մէջ, ուր հսկեցին բոլոր
սուրբերը հայոց աշխարհի, ուր իջաւ Մա_
սիսի սիւքը կազդուրիչ: Հին հայրենիքը
վերակենդանացաւ այնտեղ: Չամչեանի եւ
ռահատոր Հայոց Պատմութիւնը, Ինճի-
ճեանի Հնախօսութիւնը, Աւգերեանի Վը-
կայաբանութիւնները, Հ. Ներսէս Սար-
գիսեանի Ուղեգրութիւնները, Բագրատու-
նիի Հայկ Դիւցաղնը, Նահապետին մա_
նաւանդ աղօթք դարձած երգերը հրաշունչ
եկան դիզուեցան իբրեւ մի նոր լեառն Մա_
սիս: Հազարաւոր ձեռագիրներ, հաւաք-
ուած ղանխուլ անկիւններէ եւ հայրենի
աւերակներուն տակէն նոյնպէս եկան դիզ-ուեցան, եւ երբեմնի բորոտներու անկեւ
լանոցը դարձաւ տաճար հայ մտքի եւ
հանճարի: Սեւանն ու Վանը ցոլացին այդհայրենասէր վանականներու աչքերուն

մէջ՝ վերածաղկած եւ ազատ մեծ հայրե-
նիքի չքնաղ երազով:

Մխիթարի ոգին էր որ կը վերածնէր
անվերջ: Հրաշալի՜ յարութիւն:

Եւ այսօր, այն թուականէն 208 տարիվերջ, անգամ մըն ալ կը կրկնենք մեր
ուխտը՝ հաւատարիմ մնալու Մեծն Մխիւթարի աւանդած կտակին, հաւատարիմ
մնալու անոր յաջորդներուն ժիր գործու_
նէութեան եւ հսկայ օրինակին: Թող սա-
Լառնի՜ այդ մշտանորոգ ոգին Ս. Ղազարի
կամարներէն մինչեւ ամէնէն հեռաւոր ան_
կիւնը աշխարհի, ուր հայ սիրտ մը կըբաբախէ, մէկ գաղափարականի տակ ձու_
լելու ազգը ամբողջ:

Ծունկ մըն ալ աղօթք եւ խունկ մըտագին՝ յիշատակին առջեւ այն անմահ-
սըր-

1957 Մարտ -

ներուն, որոնք... աւա՜ղ, դագաղ միիկ
չունեցան. ա՛յն հսկաներուն՝ որոնց ոս-
կորները թափառող ալիքներու հետ ան
յայտացան, ջրհորներու մէջ այրեցան, աւ
նապատի աւազին վրայ չքացան. ա՛յն հեւ
րոսներուն՝ որոնց արիւնը խառնուեցաւ
Գողդոթայի աստուածային աննման Զու
հին հետ, ստեղծելով մեր Զատիկը սար=
առատեսակ:

Յարդա՜նք անոնց սուրբ յիչատակին в
Բայց մինչ արդարօրէն կ ողբանք մեր

նահատակները, գիտնանք այս պարաղա-
յին ալ լրջօրէն գործնականացնել մեր սու-
գը, եւ անմահութեան հուրով նուիրակաւ
նացնել զայն: Չլճանանք ողբուկոծի ծու
վին մէջ, որ յանկարծ կը փոթորկի վրէժի
ու բողոքի յորձանքներով. չգոհանանք,
այսպէս ըսենք, Ապրիլեան յանկերգներով:

Այլ գիտնանք վերապրեցնել վարդասփիւռ
արիւնը մեր քաջարի Նահատակներուն՝
դարնանային հրավառ ծաղիկներուն քով,
մեր սրտերուն մէջ:

Քրիստոնեայ նահատակը չի սիրեր սու-
դը. վասնզի իր մահը անմահութիւն է,
յաղթանակի դափնիներով շքեղաղարդ-
ուած, լուսեղէն պլակներով յաւերժա-
ցած: Բայց այդ անմահութիւնը երկրիս
վրայ կախում ունի մեր գործելակերպէն:

ու

Գիտնանք, ուրեմն, վերապրեցնել զանոնք
մեր մէջ. վերընձիւղենք մեր մէջ անոնց
զգացումները, անոնց սէրը դէպի կրօնքն
ու հայրենիքը, դէպի մշակոյթն ու մեր
ցեղային արժէքները:

Մեր անթիւ Նահատակներուն, Ապրիլ-
եան Նահատակներուն ամբիծ արիւնը, մեր
դիւցազն կոյսերու շուշանափայլ զոհը թող
ամրացնէ մեր ուխտը, զոր անգամ մըն ալկը կրկնենք՝ ոգեւին փարելու իրենց գաւ
ղափարականին:

Մեր հայրերուն իսկ արիւնով ներկուած
է այս ուխտը. ատիկա է մեր բաժինն ումեծ հարստութիւնը, զոր չէ կարելի գըտ-նել ուրիշ որեւէ ազգի մօտ, ինչքան ալհզօր ու աշխարհածաւալ ըլլայ ան:
Այդ ուխտը այն ազնուական հունտն է,

որ պիտի ծլի ու ծաղկի օր մը մշտատեւ
կենսունակութեամբ՝ մեր հայկական Զա=
տիկին հետ, մեր հայկական գարունին
հետ, հորիզոնէ հորիզոն, ճշմարիտ խա-
ղաղութեան չքնաղ ծիածանին տակ:

Եւ այն ատեն յարութիւն պիտի առնէ
մեր հինաւուրց Նահապետը, անմահու-
թեան խորհուրդին ալեւոր պատգամաւ
տուն, աւետելու հանուր աշխարհի՝ թէ
իսկապէս հասած է գարունն Հայոց աշ=
խարհի=

Հ. ՆԵՐՍԷՍ ՏԷՐ ՆԵՐՍԷՍԵԱՆ

